
Shri Lakshmi Hayagriva dhyAnam

శ్రీలక్ష్మీహయగ్రీవధ్యానమ్ 

విధివద్విధివన్దితౌ  పయోధౌ శ్రుతిమన్వేషయితుం  కృతావగాహౌ ।
మధుకైటభమర్ధినౌ   మనోజ్ఞౌ మనవై తే చరణౌ హయాస్య! దేవ!॥ ౧॥
యదుదగ్రజవోత్థసిన్ధుభఙ్గవ్రజఘాతక్షతపౌరుషా      వుభౌ తౌ ।
శయితం తు భవన్తమాప్య నష్టౌ తవ జఙ్ఘే హయవక్త్ర !మే హృది స్తామ్ ॥౨॥
సితపద్మనివిష్టయద్ద్వయైకస్థితలక్ష్మీశుభలమ్బిపాదయుక్తః     ।
చరణస్తవ దక్షిణః శరణ్యం మమ వాగీశ! తవోరుయుగ్మ మేతత్ ॥ ౩॥
ప్రణమద్విధివాసభవ్యపద్మం  శుభపీతామ్బరశోభి దివ్యభూషమ్ ।
అఖిలాణ్డసముద్భవార్థనాభిస్మరణే   స్యాదుదరం హయాస్య తే మే ॥ ౪॥
ఉపదేశకరేణ దక్షిణేన స్ఫురితం పుస్తకధారిణా కరేణ ।
అరిశఙ్ఖనివర్తితారిపాణిద్వయమశ్వాస్వ  ! వపుస్తవ స్మరేయమ్ ॥ ౫॥
నిఖిలాశ్రితజీవధీవికాస  వ్రజవద్భావితదీప్తికౌస్తుభాఢ్యమ్  ।
కలితం వనమాలయా చ వక్షస్తవ సంశ్లిష్య  ధియా హయాస్య మోదే ॥౬॥
నికటస్థితపాఞ్చజన్యవాఞ్ఛ్యస్ఫురదాకారశుభధ్వనిం  సుదీర్ఘామ్  ।
పరఖణ్డనతర్కబాణపూర్ణేషుధితుల్యాం   హయకన్ధరాం  స్మరామి ॥ ౭॥
అమృతాయితహల్హలుక్తిధూతాఖిలహాలాహలరూపహైతుకోక్తి   ।
వదనం సదనం కరోత్వజస్రం  హృదయం మే సదయం ప్రభో !హయాస్య!॥౮॥
తురగాస్య! కటాక్షధారయా త్వం

కలుషవ్రాతమపాస్య  మే విధేహి ।
శఠజిద్యతిరాజవేదచూడా -

గురుసూక్త్యాదృతసర్వతత్త్వబోధమ్ ॥౯॥
శ్రయదార్తిరవశ్రుతీచ్ఛయేవ 

స్థుట  మున్నామితకర్ణమశ్వవక్త్ర  !।
స్ఫుటసాన్ద్రసటాజటాభిరామం

శ్రీలక్ష్మీహయగ్రీవధ్యానమ్ 

రమయేన్మే హృదయం శిరస్త్వదీయమ్ ॥ ౧౦॥
ఇతి తే హయవక్త్ర ! దివ్యరూపే

పదజఙ్ఘోరుకటిక్రమేణ   పాణీన్ ।
హృదయం గళమాస్యమక్షి శీర్షం

కలయేత్ యః సకలాః కలాస్తదాప్తాః ॥ ౧౧॥
సితపద్మనిషణ్ణమమ్బుజాక్షం

స్ఫటికాద్రిప్రతిమం   రమాసమేతమ్ ।
హయకణ్ఠమకుణ్ఠవాహిధీవాక్ 

ద్వయసిద్ధ్యై  ఉషసి స్మరామి నిత్యమ్ ॥ ౧౨॥
అభిగన్తుమపి ప్రపత్తు  మేవం

గదితుం మఙ్గళమాతనోః  స్తుతీస్త్వమ్  ।
త్వదుపాశ్రితమన్ముఖేనపూర్వం

హయవక్త్రాకృతిచిన్తనం  త్విదానీమ్ ॥ ౧౩॥
ఇతి సన్ధ్యసమీక్షితావదాతస్ఫుటపూర్ణాశ్వవపుహయాస్యభక్తః  !।
నవదేశికవీరరాఘవార్యో వ్యతనోత్ ప్రాతురుషస్సు  చిన్తనార్థమ్  ॥ ౧౪॥
విద్యావిశ్రాణనోదన్తో  హయగ్రీవః  పరః పుమాన్ ।
అనుగ్రహం  వితనుతామాశ్రితేష్వనవగ్రహమ్   ॥ ౧౫॥
సేవే లక్ష్మీహయముఖ!కురు త్వం దయాత్వత్వదాబ్జే

జానున్యూరౌ ఘనకటితటే దివ్యపీతామ్బరాఢ్యే ।
కుక్షౌ వక్షస్యపి చ విపులే వైజయన్త్యాదిభూషే

హస్తే పుస్తాన్వయిని లలితాక్షే సచక్రే సశఙ్ఖే ॥ ౧౬॥
దీర్ఘగ్రీవా   ముఖపుటమహానాసికా గణ్డపాళీ

స్మేరామ్భోజప్రతిమనయనభ్రూలసద్వక్త్రబిమ్బే    ।
శీర్షే చోచ్చే శ్రవసి  పరితో విస్తృతాయాం సటాయాం

స్మృత్వా చిన్తాముఖమనుభవేత్ శ్రీసఖం  త్వాం సమగ్రమ్  ॥ ౧౭॥
ఇతి శ్రీలక్ష్మీహయగ్రీవధ్యానం   సమ్పూర్ణమ్  ।

